
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻՆ 
ԳՈՒՅՔ ԱՄՐԱՑՆԵԼՈՒ ՄԱՍԻՆ
 
Հիմք ընդունելով  <<Պետական կառավարչական հիմնարկների մասին>> Հայաստանի Հանրապետության օրենքի 4-րդ հոդվածի և <<Պետական  ոչ առևտրային  կազմակերպությունների  մասին>> Հայաստանի Հանրապետության օրենքի 5-րդ հոդվածի դրույթները՝ Հայաստանի Հանրապետության կառավարությունը    ո ր ո շ ու մ     է.
        1. <<Հայաստանի Հանրապետության գիտությունների ազգային ակադեմիայի օրգանական և դեղագործական քիմիայի գիտատեխնոլոգիական կենտրոն>> պետական ոչ առևտրային կազմակերպությանն ամրացված  Երևան քաղաքի Ազատության պողոտա թիվ 26 հասցեում գտնվող 1597.8 քառ. մետր մակերեսով մասնաշենքը և դրա զբաղեցրած, օգտագործման ու սպասարկման  համար անհրաժեշտ  հողամասը  (այսուհետ՝ գույք) հետ վերցնել և ամրացնել <<Հայաստանի Հանրա​պե​տության քննչական կոմիտեի դեպարտամենտ>> պետական կառավարչական հիմնարկին:
      2. Հայաստանի Հանրապետության գիտությունների ազգային ակադեմիայի նախագահին՝  սույն որոշումն ուժի մեջ մտնելուց հետո երկամսյա ժամկետում Հայաստանի Հանրապետության քննչական կոմիտեի նախագահի հետ համատեղ ապահովել սույն որոշման 1-ին կետում նշված գույքի հանձնման-ընդունման աշխատանքների կատարումը` գույքի պետական գրանցման հետ կապված ծախսերն իրականացնելով Հայաստանի Հանրա​պետության պետական բյուջեով Հայաստանի Հանրապետության քննչական կոմիտեին նախատեսված ընդհանուր միջոցների հաշվին:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻՆ 
ԳՈՒՅՔ ԱՄՐԱՑՆԵԼՈՒ ՄԱՍԻՆ
ՀՀ կառավարության որոշման նախագծի ընդունման անհրաժեշտության վերաբերյալ
ՀՀ կառավարության որոշման նախագծի ընդունումը պայմանավորված է 19.05.2014 թվականի <<Հայաստանի Հանրապետության քննչական կոմիտեի մասին>> NՀՕ-25 ՀՀ օրենքի ուժով ձևավորված Հայաստանի Հանրապետության քննչական կոմիտեի աշխատանքային պայմանները բարելավվելու և տարածքային ստորաբաժանումներ ձևավորելու անհրաժեշտությունից:
        Ներկայացված նախագծով առաջարկվում է <<Հայաստանի Հանրապետության գիտությունների ազգային ակադեմիայի օրգանական և դեղագործական քիմիայի գիտատեխնոլոգիական կենտրոն>> պետական ոչ առևտրային կազմակերպությանն ամրացված  Երևան քաղաքի Ազատության պող. թիվ 26 հասցեում գտնվող 1597.8 քառ. մետր մակերեսով մասնաշենքը (անշարժ գույքի սեփականության իրավունքի գրանցման վկայական 0326151 25.04.2000թ.) և դրա զբաղեցրած, սպասարկման և օգտագործման  համար հատկացված հողամասը հանձնել Հայաստանի Հանրա​պե​տության քննչական կոմիտեի դեպարտամենտին՝ համապատասխան տարածքային ստորաբաժանում տեղակայելու նպատակով: 

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻՆ 
ԳՈՒՅՔ ԱՄՐԱՑՆԵԼՈՒ ՄԱՍԻՆ
  Հայաստանի Հանրապետության կառավարության որոշման նախագծի ընդունման կապակցությամբ այլ  իրավական ակտերում փոփոխություններ և լրացումներ կատարելու անհրաժեշտության բացակայության մասին:
<<Հայաստանի Հանրապետության քննչական կոմիտեին գույք ամրացնելու մասին>> Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:

                                         ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻՆ 
ԳՈՒՅՔ ԱՄՐԱՑՆԵԼՈՒ ՄԱՍԻՆ
ՀՀ կառավարության որոշման նախագծի ընդունման կապակցությամբ Հայաստանի Հանրապետության կառավարության պետական բյուջեում ծախսերի և եկամուտների էական ավելացման կամ նվազեցման բացակայության մասին
<<Հայաստանի Հանրապետության քննչական կոմիտեին գույք ամրացնելու մասին>>   Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻՆ 
ԳՈՒՅՔ ԱՄՐԱՑՆԵԼՈՒ ՄԱՍԻՆ
Հայաստանի Հանրապետության կառավարության որոշման նախագծի մշակման համար հիմք հանդիսացող իրավական ակտերի մասին 
<<Պետական կառավարչական հիմնարկների մասին>> ՀՀ օրենքը,
<<Պետական ոչ առևտրային կազմակերպությունների մասին>> ՀՀ օրենքը,
 <<Իրավական ակտերի մասին>> ՀՀ օրենքը:


















